“Казакстан Республикасынын Атырау облусундагы Атырау шаарындагы Маданият үйүнүн имаратында жайгашкан № 9063 шайлоо участогунун дарегин өзгөртүү жөнүндө” Кыргыз Республикасынын Шайлоо жана референдум өткөрүү боюнча борбордук комиссиясынын токтом долбооруна 

МААЛЫМКАТ-НЕГИЗДЕМЕ

[bookmark: _GoBack]Кыргыз Республикасынын Шайлоо жана референдум өткөрүү боюнча борбордук комиссиясына Кыргыз Республикасынын Тышкы иштер министрлигинин 2025-жылдын 20-ноябрындагы № 13-025/23978, Казакстан Республикасынын Атырау облусундагы Атырау шаарындагы № 9063 шайлоо участогу Шайхы Абишева, 97А көчөсүндө Маданият үйүнүн имаратында жайгашкан. 2025-жылдын 18-ноябрында Кыргыз Республикасынын Казакстан Республикасындагы Элчилигинин кызматкерлери Атырау шаарына иш сапары менен барышып, облустун акими С. Шапкенов жана жергиликтүү мекемелеринин жооптуу өкүлдөрү менен жолугушуу өткөрүшкөн. Жолугушуунун жүрүшүндө Маданият үйүнүн имаратында жайгашкан № 9063 шайлоо участогунун дареги КРнын жарандарынын жашаган жана иштеген жерлеринен алыс жайгашкандыгына байланыштуу кайра карап чыгуу зарылдыгы белгиленген. Талкуулардын жыйынтыгында жана С. Шапкеновдун тапшырмасына ылайык, шаардагы мекемелердин жооптуу кызматкерлери Элчиликтин кызматкерлери менен альтернативдүү жайларды карап чыгышкан. Жыйынтыгында, биздин жарандардын көпчүлүк бөлүгү “Дина” базарынын (Атырау шаары, Бейбарыс проспекти, 3) аймагында иштеп жаткандыктан, базардын административдик аймагында шайлоо участкасын ачуу боюнча макулдашылган. Мындан сырткары, Элчилик тарабынан уюштуруучулук, эмеректер менен камсыз кылуу, туруктуу электр энергиясы жана полиция кызматкерлери менен камсыздоо маселелери талкууланып, тандалып алынган.
“Кыргыз Республикасынын Президентин жана Кыргыз Республикасынын Жогорку Кеңешинин депутаттарын шайлоо жөнүндө” Кыргыз Республикасынын конституциялык Мыйзамынын 2 жана 13-1-беренелерин, ошондой эле “Кыргыз Республикасынын Шайлоо жана референдум өткөрүү боюнча борбордук комиссиясы жөнүндө” Кыргыз Республикасынын конституциялык Мыйзамынын 4, 8-беренелерин, Кыргыз Республикасынын Шайлоо жана референдум өткөрүү боюнча борбордук комиссиясынын 2025-жылдын 1-августундагы № 48 токтому менен бекитилген “Чет өлкөдөгү жарандардын шайлоо укуктарын камсыз кылуу жөнүндө” Жобону жетекчиликке алып, шайлоо участкасынын дарегин өзгөртүү боюнча токтомдун долбоору сунушталат.

